world Visimg p \V\t

PONT | fistie aiie

RAPORT

Partnerét potencialé lokalé dhe kombétareé té angazhuar né
aktivitetet e biznesit té MAPs né nivel lokal, kombétar dhe

ndérkombétar, interesi i tyre pér bimet e Dibrés.

JANAR 2023



World Visim! r\ V'\t

PONT | PRespaqune

Raporti éshté hartuar nga:

1. Hyrje

Qéllimi kryesor i kétij studimi éshté nxitja e fermeréve té garkut Dibér né kultivimin e biméve
aromatike dhe mjekésore, i cili vlerésohet si njé sektor qé gjeneron té ardhura té géndrueshme
ekonomike pér fermerét. Ky studim synon té: (i) identifikojé aktorét kryesoré té pérfshiré né
zinxhirin e vlerés sé biméve aromatike dhe mjekésore né qarkun e Dibrés dhe né nivel kombétar,
(ii) té identifikojé pesé BMA gé mund té kultivohen né zonén e Dibrés dhe pér té cilat ka kérkesé
té larté né tregjet e eksportit si dhe (iii) té identifikohen pesé zona ku mund té kultivohen bimét
aromatike dhe mjekésore.

Zinxhiri i vlerave té& MAPs, éshté njé nga sektorét mé té réndésishém té sektorit té bujgésisé né
Shqipéri. Shqgipéria ka njé tradité té konsoliduar né prodhimin dhe eksportin e MAPs. Mé shumé
se 95% e totalit t¢ MAPs gé mblidhen dhe kultivohen né vend eksportohen, duke e béré
Shqipériné njé lojtar té réndésishém ndérkombétar né kété sektor. Rritja e eksportit éshté
shkaktuar nga njé kombinim i ofertés né rritje (kryesisht népérmjet rritjes sé MAPs té kultivuara)
dhe rritjes sé kérkesés sé tregut botéror. Nga ana tjetér, rritja e eksporteve dhe oferta né rritje
shogérohet me disa sfida gé lidhen me organizimin dhe koordinimin ndérmjet aktoréve. Shpesh,
grupet e prodhuesve pérballen me véshtirési dhe njé akses té pasigurt né treg pér shkak té
marrédhénieve té pagéndrueshme dhe jo bashképunuese ndérmjet fermeréve dhe
konsoliduesve/pérpunuesve apo tregtaréve me shumicé vendas. Mbledhésve, prodhuesve,
konsoliduesve dhe eksportueseve gjithashtu u mungojné njohurité mbi kérkesat gé lidhen me
standardet kombétare dhe ndérkombétare té cilésisé, si dhe mbi praktikat e mira bujgésore dhe
konsiderata té tjera agro-mjedisore.

Sirezultat, njé kompleksitet i tillé dhe shuméllojshméria e aktoréve té pérfshiré kérkon njé kuptim
mé té miré té roleve dhe pozicioneve gé mund té luajé dhe té zéré secili aktor né zinxhirin e
vlerave té MAPs.

2. Potencialet natyrore dhe perspektiva e pérdorimit té géndrueshém té biméve
mjekésore dhe aromatike né Shqipéri

Kérkesa pér bimé mjekésore dhe aromatike éshté rritur globalisht pér shkak té ndryshimeve
né teknologji, té stilit té jetés dhe té kérkesave té konsumatoréve.

Duke pérdorur klasifikimin e tregut té kétyre produkteve, ai mund té kategorizohet né katér
tregje kryesore: a) farmaceutike, b) kozmetike, c) vajra esenciale dhe d) industria ushgimore.
Kérkesa pér bimé mjekésore dhe pér eréza né industriné ushgimore ka pérjetuar prirje té lehté
rritése né vitet e fundit. Evropa, né pérgjithési, dhe Gjermania, konsiderohet té jené tregu mé i
réndésishém pér produktet shqiptare.

Sektori i biméve mjekésore dhe aromatike éshté shumeé i réndésishém pér ekonominé e
Shqipérisé. Ka tradité té gjaté né mbledhjen e biméve mjekésore dhe aromatike spontane, gé
filloi gjaté sistemit té ekonomisé sé centralizuar, kur Shqipéria po eksportonte bimé mjekésore
dhe aromatike me vlerén prej rreth 70 milion USD.

Bimét mjekésore dhe aromatike gjenerojné mé shumé se 30 milion Euro né vit dhe pérfshin
rreth 20 % té eksporteve té pérgjithshme bujgésore. Edhe né nivelin e mikro-ekonomisé, bimét
mjekésore dhe aromatike kontribuojné né pjesé té madhe té té ardhurave té njé familjeje,
kryesisht si aktivitet me kohé té pjesshme, veprimtari me té cilén merren mé shumé se 100.000
banoré ruralé. Sektori ka gené burim i réndésishém i té ardhurave té ekonomisé sé planifikuar.

Shqipéria ka tradité té hershme né prodhimin dhe né eksportimin e Biméve Mjekésore dhe
Aromatike. Bimét mjekésore dhe aromatike kané gené dhe mbeten produktet kryesore té
ushgimit pér géllime eksporti, aktualisht duke gené i dyti mé i réndésishém pas perimeve. Mé
shumeé se 95 % e biméve mjekésore dhe aromatike té pérgjithshme té mbledhura eksportohen.
Shqipéria éshté lojtar ndérkombétar i renditur si ndér eksportuesit mé té miré, i 16% né shkallé
botérore té biméve mjekésore dhe aromatike né fillim té vitit 2016. (UNSTAT Comtrade,2019,
EUROSTAT, 2020)

Mé shumé se 50 % e biméve mjekésore dhe aromatike shqiptare eksportohen né BE, duke
synuar Gjermaniné, ndjekur nga Franca dhe lItalia, pérkatésisht 16 % dhe 14 % (Komisioni
Evropian, EUROSTAT, 2012, pothuajse 75 % e sherbelés e importuar nga SHBA éshté me origjiné

shgiptare. Kohét e fundit, njé numér né rritje i kompanive mé té vogla, té vendosura zakonisht né

Evropé, kané filluar té blejné nga eksportuesit shqiptaré.

Ka kérkesé né rritje nga blerésit ndérkombétaré pér bimét mjekésore dhe aromatike
shgiptare. Gama e produkteve té kérkuara éshté rritur dhe aktorét e zinxhirit té vlerés sé sektorit
jané pérgjigjur né pérputhje me rrethanat. Tregjet e reja né Azi jané duke u eksploruar nga
eksportuesit shqgiptaré. Té dhénat tregtare konfirmojné kété prirje pozitive né eksporte (Tabela

nr. 1.11). Véllimet e tregtisé jané né rritje dhe vlera ka arritur né 50 milion EUR (EUROSTAT, 2020).

Tabela Nr. 1: Trendi i eksporteve té biméve mjekésore dhe aromatike 2004-2020

Periudha VIeraErlmj;;OOO/ Sasia (toné)
2004 11.250 7.022
2008 17.506 8.352
2009 14.125 4.599
2010 15.750 6.200
2011 19.109 7.170
2012 20.925 8.154
2013 19.939 9.330
2016 17.505 1.289
2017 26.555 11.875
2018 24.189 12,50
2019 29.873 11,71
2020 50.000 14.000

Burimi: UNSTAT

Tregu kryesor i eksporteve té biméve mjekésore dhe aromatike shqiptare éshté Gjermania.
Né vitin 2019, u eksportuan né Gjermani rreth 3.647 ton bimé mjekésore dhe aromatike qé
gjeneruan rreth 11,1 milion Euro. Kjo pérfagéson 33,5 % té té ardhurave totale té gjeneruara nga
eksporti i biméve mjekésore dhe aromatike. SHBA éshté tregun i dyté mé i madh pér bimé
mjekésore dhe aromatike shqgiptare; né vitin 2019 jané eksportuar né USA 2.656 ton bimé
mjekésore dhe aromatike me vlerén prej rreth 8,8 milion Euro, qé pérfagésojné 26,5 % té té

ardhurave té pérgjithshme nga eksporti. UNSTAT Comtrade,2019, EUROSTAT, 2020

Tabela Nr. : Vendet ku jané eksportuar bimét mjekésore dhe aromatike pér vitin 2019

Vendi partner Sasia (Ton) Vlera ( 000 Euro)
Gjermani 3.647,6 11.156,1
ShBA 2.656,4 8.828,8
Turqi 1.059,9 2.273,1
Francé 549,3 1.784,0
Magedonia e Veriut 496,8 889,5
Itali 342,0 865,2
Poloni 301,5 698,8
Spanjé 251,2 626,5
Austri 131,0 610,2
Kroaci 228,7 590,7
Bullgari 227,7 567,1
Kosové 89,5 545,3
Greqi 215,6 538,6
Egjipt 207,2 431,4
Republika Ceke 183,5 351,8
Serbi 156,4 296,2
Hungari 154,2 286,9
Australi 74,7 272,0
Kanada 43,0 253,9
Mbretéri e Bashkuar 53,4 206,4
Sllovaki 267,0 205,5
Vende té tjeré 334,6 1.050,1

Shuma 11.671,2 33.328

Burimi: Eurostat
Shqipéria éshté nga eksportuesit kryesor ndérkombétar pér disa produkte, té tilla si
sherbela, timusi, rigoni dhe trumza. Né disa tregje specifike, dhe né segmente té tregut, produktet
shgiptare jané udhéheqése té tregut, té tilla, né rastin e sherbelés né SHBA dhe té trumzés sé
egér né Gjermani. Bimét mjekésore dhe aromatike gjenden né té gjithé vendin, por grumbullimi
éshté mé i organizuar né disa rrethe si: Malésia e Madhe, Shkodér, Skrapar, Elbasan, Korcég, Berat,

Pérmet dhe Durrés. Gjaté 10 viteve té fundit, sektori éshté rritur né madhési dhe né efikasitet.

Njé numér né rritje i operatoréve fituan pérvojén, kontaktet dhe burimet pér té eksportuar direkt

bimé mjekésore dhe aromatike.
Aktualisht, vlerésohet se jo mé pak se 10 kompani kané xhiro mé té vogél se 1 milion Euro.
Bimét mjekésore dhe aromatike jané burim i réndésishém pér gjenerimin e té ardhurave
pér popullsiné gé jeton né zonat rurale.
Vend té réndésishém né analizé zé ajo e pérfitimeve ekonomike gé vijné nga kultivimi i

sherbelés, i makthit, i lavandulés dhe i biméve té tjera mjekésore dhe aromatike.

3. Aktoret e Zinxhirit te Vleres se MAPs ne Shqiperi
3.1 Kultivuesit dhe mbledhésit

Sipas studimeve té méparshme, jané deri né 100.000 persona gé marrin té ardhura direkt
ose indirekt nga sektori i biméve mjekésore dhe aromatike; rreth 20.000 familje jané té
angazhuara né mbledhjen e biméve mjekésore dhe aromatike dhe rreth 5.000 né kultivimin e
tyre. Nuk ka té dhéna té besueshme né lidhje me numrin aktual té mbledhésve apo té kultivuesve
té biméve mjekésore dhe aromatike. Megjithaté, té dhénat cilésore té siguruara népérmjet
intervistave me aktorét kryesoré té sektorit sugjerojné se numri i fermeréve té angazhuar né
kultivimin e biméve mjekésore dhe aromatike éshté né rritje, ndérkohé gé numri i atyre qé
merren me mbledhjen, té paktén né disa zona, po pakésohet.

Zakonisht, mbledhésit e biméve mjekésore dhe aromatike jetojné né zonat malore té
vendit, ndérsa ata qé merren me kultivimin e tyre, ndodhen né rajone kodrinore ose fushore (né
disa raste edhe né zonat malore).

3.1.1 Mbledhésit e biméve mjekésore dhe aromatike

Pjesa mé e madhe e prodhimit primar té sektorit sigurohet ende nga mbledhja e biméve

mjekésore dhe aromatike té egra, edhe pse pjesa e biméve mjekésore dhe aromatike té kultivuara

po rritet me shpejtési. Mbledhésit e biméve mjekésore dhe aromatike mund té gjenden né té

gjithé vendin. Sa mé e largét dhe rurale té jeté zona, aq mé i larté éshté pérgendrimi i individéve

dhe i familjeve qé angazhohen né mbledhjen e biméve mjekésore dhe aromatike té egra.

Mbledhja e biméve mjekésore dhe aromatike éshté aktivitet sezonal me kohé té pjesshme,
gé béhet kryesisht nga komunitetet gé merren me pemétariné dhe me blegtoriné, burimet
kryesore té té ardhurave té té ciléve pérgjithésisht konsistojné né mbaréshtimin né shkallé té
vogél (kryesisht, mbaréshtimin e ripértypésve té vegjél), mbledhja e biméve mjekésore dhe
aromatike si dhe té produkteve té tjera pyjoré jo-drunoré (NTFP)!, vecanérisht arrat dhe
géshtenjat.

Né meényré tipike, njé familje rurale, aktiviteti kryesor i sé cilés éshté mbaréshtimi
tradicional i ripértypésve té vegjél, i sjell kopeté né kullotat e aférta ose né ato alpine gé nga prilli
e tutje dhe, ndérsa kujdeset pér tufén, mbledh edhe bimé mjekésore dhe aromatike té egra
brenda dhe rreth zonés sé caktuar té kullotés. Kéto bimé mjekésore dhe aromatike u shiten pa

trajtim té métejshém grumbulluesve vendas.

3.1.2 Kultivuesit e biméve mjekésore dhe aromatike
Kultivimi i biméve mjekésore dhe aromatike éshté i pérqgendruar né Diber por po zgjerohet

me ritme té shpejta Tabela 1.1 mé poshté tregon disa té dhéna té pjesshme pér numrin e
kultivuesve ne Diber sipas njesive Administative.

Tabela Nr. 3: Numri i kultivuesve né sipas njesive administrative
Numri i fermave sipas zonave

Kategorizimi sipas

. .. .. . Njesite Njesite Administrative Njesite
sipérfaqes sé kultivuar L . o .
Administrative Administrative
Deri 0,1 ha -
0,1-0,50 ha

0,51-1,00 ha

1,01-2,00 ha

Shuma
Intervistat me aktorét kryesoré tregojné rritje té interesit pér kultivimin e biméve mjekésore

dhe aromatike né pjesé té vendit ku njé aktivitet i tillé ishte, deri mé tani, mjaft i vogél. Né vecanti,
ka njé grup fermerésh (rreth 20) né rajonin e Dibrés qé kultivojné kokocelin ngjyré gielli

(Centaurea cyanus L.) dhe agulicen e vérteté (Primula veris L.).

1 Jané ushqgime, substanca, materiale dhe/ose mallra té dobishme té marra nga pyje por qé nuk pérbéhen nga druri.

3.2. Produktet kryesore te biemve aromatike dhe mjekesore
Produktet kryesore dhe llojet e produktit, karakteristikat e biméve mjekésore dhe

aromatike té egra jané té pranishme né té gjithé territorin e vendit, ku sherbela dhe eréza jané
mé té bollshme né veri, rigoni dhe trumza vijné kryesisht nga Shqipéria Jugore-Qendrore, Caji i
Malit (Sideritis raeseri) nga qarku i Kor¢és dhe i Gjirokastrés.

Fermerét dhe mbledhésit shqiptaré té biméve mjekésore dhe aromatike kultivojné dhe
mbledhin produkte té ndryshme, duke pérfshiré lule, gjethe, fruta, barishte, Iévore dhe rrénjé.
Vetém njé pérgindje e vogél e rreth 200 varieteteve té llojeve kryesore té produkteve té
eksportuara kultivohen, ndérkohé qé véllimi i pérgjithshém i biméve mjekésore dhe aromatike té
kultivuara éshté né rritje.

Mbledhja dhe kultivimi i biméve mjekésore dhe aromatike pér prodhimin e vajrave
esencialé éshté rritur ndjeshém vitet e fundit. Gjethet e dafinés, sherbela dhe kokrrat e déllinjés

jané bimé mjekésore dhe aromatike kryesore nga té cilat nxirret vaji esencial.

Tabela Nr. 4: Bimét mjekésore dhe aromatike kryesore qé pérdoren pér prodhim vaji esencial

Té egra (E)
Nr. | Emri shqgip Emri latinisht Kultivuar (C)

Té dyja (B)

1 | Lavandula Oleum Lavandula angustifolia C

2 | Makthi (Helikrisum) Oleum Helichrysum C

3 | Sherbela Folia Salvia officinalis B

4 | Rozmarina Folia Rosmarinus officinalis C

5 | Timusi Folia Thymus vulgaris B

6 | Rigoniizakonshém Folia Origanum vulgare C

7 | Dafina Folia Laurus nobilis C

8 | Barpezmimijéfletésh | Achillea millefolium E

9 | Déllinjé e zezé Fructus Juniperus communis E

Burimi: Sondazh né terren

Produkti kryesor pér biznesin e sektorit té biméve mjekésore dhe aromatike éshté
sherebela (Salvia officinalis) (USAID, 2010), me prurje té vlerésuar prej 2.500 deri né 3.000 ton né
vit, duke pérfshiré produktin e egér dhe até té kultivuar. Sherbela éshté artikulli kryesor i eksportit
té biméve mjekésore dhe aromatike né SHBA. Kjo bimé mjekésore dhe aromatike mblidhet né
gjendje té egér dhe té kultivuar. Né vecanti, sherebela deri tani éshté bima mjekésore dhe

aromatike mé e kultivuar. Kultivimi i disa biméve mjekésore dhe aromatike té tjera éshté né rritje

té ndjeshme (p.sh. lavandula, trumza), por sherbela pritet t& mbetet bima mjekésore dhe

aromatike kryesore e kultivuar né vitet e ardhshme.

Gjethet e biméve té tjera té réndésishme mjekésore dhe aromatike si trumza, rozmarina,
rigoni, mullanjadhja mjekésore dhe bari i bletés po kultivohen edhe né rajone té ndryshme té
vendit pér shkak té kérkesés sé konsiderueshme né tregjet e huaja, pérveg¢ grumbullimit né
natyré. Ndér bimét mjekésore dhe aromatike té egra té pérdorura pér gjethet e tyre, shtérmeni
(satureja) éshté njé nga produktet kryesore té eksportuara.

Caji i Malit pérfagéson nga produktet mé té réndésishme ndér lulet. Kultivohet dhe
mblidhet né natyré né viset jugore dhe juglindore té vendit. Megjithaté, kultivimi i ¢ajit té malit
(Sideritis) nuk ka gené shumé i suksesshém. Kultivimi ka ecur mé miré né zonat malore prané
Prespés dhe té Gjirokastrés. Produkte té tjera té kultivuara, gé vlejné pér tu pérmendur, jané
méllaga e zakonshme dhe kokogelin ngjyré gielli. Trend i viefshém i kohéve té fundit né zonat e
Ersekés dhe té Dibrés éshté kultivimi i agulices sé vérteté. Intervistat me pérfagésues té agjencive
shtetérore dhe me fermerét tregojné se kjo bimé mjekésore éshté fitimprurése, né krahasim me
disa kultura té tjera mé té zakonshme, veganérisht né zonat me toké joproduktive.

Ndér frutat e eksportuara vlen té€ pérmendet molla e egér, déllinja e zakonshme dhe e kuge
dhe boronica. Né vitin 2020 kérkesa pér déllinjé u rrit ndjeshém, duke nxitur konkurrencé té
ashpér midis kompanive eksportuese shqiptare. Pér rrjedhojé, ¢mimet jané rritur ndjeshém. Né
ményré té ngjashme, ¢mimet e boronicés u rritén né vitin 2020 pér shkak té prodhimit té ulét.
Disa eksportues shqiptaré humbén para pasi cmimet e kontraktuara me blerésit e huaj ishin mé
té uléta se gmimet aktuale té tregut vendas

Disa nga bimét mjekésore dhe aromatike mblidhen pér rrénjét e tyre pérvec gjetheve té
tyre (p.sh., agulicja e vérteté, kokoceli ngjyré gielli). Megjithaté, kjo ndodh vetém pér bimét
mjekésore dhe aromatike té egra. Pér rrjedhojé, né disa zona, kéto bimé mjekésore dhe
aromatike po mblidhen sé tepérmi.

Cilésia e produktit.- Disa nga bimét mjekésore dhe aromatike kryesore, té kultivuara ose té
mbledhura dhe té pérpunuara né Shqipéri, kané piké specifike té fuqisé né krahasim me bimét
mjekésore dhe aromatike té prodhuara né shumicén e vendeve té tjera té€ Mesdheut, si sasia mé

e madhe e vajit esencial (p.sh. sherbela dhe makthi) ose cilési mé e miré (p.sh., Origanum vulgare,

i ashtuquajturi “rigon i bardhé&” dhe trumza) Pérveg késaj, disa bimé mjekésore dhe aromatike té

kultivuara duket se kané cilési té shkélgyer pér shkak té kushteve klimatike dhe té pérbérjes sé
tokés.

Pavarésisht nga pérparésité e pérmendura mé sipér, niveli i cilésisé sé& produktit
pérfundimtar varet nga shumé faktoré. Sé pari, cilésia ndikohet nga praktikat e mbledhjes.
Shpesh, disa nga bimét mjekésore dhe aromatike mblidhen para maturimit, gjé gé c¢on né cilési
té ulét dhe né pérgendrim té ulét té vajrave esencialé (p.sh., murrizi dhe déllinja).

Sé dyti, cilésia varet dhe nga lloji i proceseve pas mbledhjes, té adoptuara nga fermerét, si
dhe nga kushtet e ruajtjes. Zakonisht, produktet thahen né fushg, gjé gé ¢con né humbje té cilésisé
dhe né ndotje bakteriale. Magazinat ose objektet e vogla té tharjes si sera pérdoren rrallé. Né
raste té tilla, cilésia éshté shumé mé e larté. Pas kétij procesi té paré té grumbullimit, sasité me
shumicé transportohen tek konsoliduesi i madh lokal ose né kompaniné e pérpunimit. Kushtet e
magazinimit né ambientet e konsoliduesve té médhenj dhe té pérpunuesve jané pérgjithésisht
shumé mé té mira.

Cmimet.- Cmimet e biméve mjekésore dhe aromatike varen nga dinamika e tregut té huaj.
Prodhimi i pakét né disa vende konkurruese (p.sh. Bullgaria, Egjipti, Bosnja) ose kérkesa mé e larté
pér disa produkte, pérkthehet né ¢cmime mé té larta pér biméve mjekésore dhe aromatike té
prodhuara ose té mbledhura né Shqipéri. Por, cgmimet mund té pércaktohen edhe nga dinamika
e tregut vendas. Oferta e tepért pér disa produkte dhe prodhimi i ulét mund té ndikojné né
¢mimet né nivel ferme.

Tabela e méposhtme jep njé pérmbledhje té ¢mimeve aktuale né nivel ferme pér disa
produkte thelbésore. Ai tregon cmimet e disa biméve mjekésore dhe aromatike té kultivuara ose
té mbledhura né natyré, ¢gmimet (zakonisht jané pér produktet e thata), prirjet e gmimeve dhe
nése, pérgjithésisht, produkti shitet si organik apo konvencional.

Kéto shifra bazohen kryesisht né intervista me fermeré, me kompani pérpunuese dhe me

eksperté té sektorit.

Tabela nr.5 : Cmimet né nivel ferme

Cmimi Prirjet e | Konvencional

Emri shai Emri latini
mri shqip mri latinisht (leké/kg) ¢mimit ose organik

Agulice Primula veris 3.000 Né rritje | Organik

Bari i bletés Melissa officinalis 140 Stabél Organik
Borziloku Ocimum basilicum 140-150 Stabél Konvencional
Caj Mali Sideritis raeseri 140-150 Né ulje Konvencional
Kokocel i kaltér | Centaurea cyanus 380 Né ulje Konvencional
Dafina Laurus nobilis 40 Stabél Konvencional
Lavandula Lavandula 240 Stabél Konvencional

angustifolia

Makthi (Akési) Helichrysum italicum | 110-115 Né ulje Konvencional
Rigon i | Origanum vulgare 200-220 Stabél Organik
zakonshém

Rozmarina Rosmarinus 130 Stabél Organik

officinalis

Sherbela Salvia officinalis 120-140 Né rritje | Organik
Timusi Thymus vulgaris 200 Stabél Organik
Kalendula Calendula officinalis | 350 Né rritje | Organik
mjekésore

Molla e egér Malus sylvestris 135 Né rritje | Organik
Déllinja e zezé Juniperus communis | 400 Né rritje | organik
Tréndafil i egér | Rosa canina 200 Né rritje | organik

Burimi: Sondazh né terren

Cmimet pér bimét mjekésore dhe aromatike té réndésishme, si sherbela, jané stabilizuar
pas njé rénieje té& mprehté rreth shtaté vjet mé paré. Sot sherbela tregtohet me 120-140 leké,
krahasuar me 60 leké disa vite mé paré. Edhe pse ka shpjegime té ndryshme pér rénie té tillé té
¢mimit, mé i akredituari lidhet me mbi-ofertén. Sot, prodhimi, vecanérisht i sherbelés sé kultivuar,
éshté stabilizuar. Si rezultat, dhe ¢mimet aktuale u stabilizuan. Cmimet e tjera té biméve
mjekésore dhe aromatike, si makthi, jané ndikuar negativisht edhe nga njé goditje e ofertés. Né
té kundért, disa fruta, si boronica dhe déllinja, u shitén me ¢mime mé té larta né vitin 2020 pér
shkak té ofertés dhe té dinamikés sé ofertés ndérkombétare dhe té kérkesés sé brendshme mé
té larté pér prodhimin e vajit esencial.

Rendimentet e biméve mjekésore dhe aromatike té kultivuara, né varési té tokés qé
kultivohen bimét mjekésore dhe aromatike, ndryshojné nga rajoni né rajon. Pérvec késaj, fermat
e médha priren té kené rendimente mé té larté né krahasim me fermat e vogla.

Tabela jep informacion té detajuar mbi rendimentet minimale dhe maksimale pér disa bimé

mjekésore dhe aromatike té kultivuara né Shqiperi.

Tabela Nr.6: Rendimentet pér ha té biméve mjekésore dhe aromatike.

. . Rendimenti
Rendimenti .
. . e . . .. maksimal

Emri shqip Emri latinisht minimal pér -

dynym (kg) | P dynym

(kg)

Lavandula Lavandula angustifolia 100 180
Rigoni i zakonshém Origanum vulgare 200 300
Sherbela Salvia officinalis 200 350
Timus Thymus vulgaris 180 300

Burimi: Intervista me eksperté dhe fermeré

Marzhi bruto. Té ardhurat bruto nga bimét mjekésore dhe aromatike ndryshojné ndérmjet
rajoneve dhe varieteteve té biméve mjekésore dhe aromatike té kultivuara. Pér shembull, marzhe
bruto pér kokocelin bojé qgielli shénojné rreth 10 % pér shkak té cmimeve té uléta, ndérsa ato té
agulices jané shumé mé té larta (vlerésohet rreth 50%) megenése ¢mimet jané rritur né ményré
té géndrueshme gjaté vitit té kaluar (¢mimi aktual né nivel ferme éshté 3.000 deri né 3.100 leké).
Konkurrueshméria. Intervistat me fermeré dhe aktoré té tjeré relevanté tregojné se faktori
kryesor gé kontribuon né konkurrencén e sektorit né nivel ferme éshté kostoja e ulét e punés dhe
faktoré té tjeré té ndryshém gé lidhen me klimén dhe me pérbérjen e tokés. Pér kultivuesin e
biméve mjekésore dhe aromatike, madhésia e vogél e fermés dhe mungesa e mekanizimit
pérfagésojné pengesat kryesore pér t'u béré konkurrues. Fermat ekstensive dhe té specializuara
duket se jané shumé mé produktive dhe konkurruese. Megjithaté, rritja e kostove té punés po
ndikon edhe né konkurrencén e fermave té médha.

Pér mbledhésit e biméve mjekésore dhe aromatike, gasja e lehté né véllime té médha té
biméve mjekésore dhe aromatike té egra mbetet faktori kryesor kontribues qé siguron té ardhura
té arsyeshme. Mbledhja e biméve mjekésore dhe aromatike té egra éshté ende aktivitet i
zbatueshém vetém pér individét gé jetojné né zona té thella dhe té pazhvilluara té pasura me

bimé mjekésore dhe aromatike té egra.

Tabela Nr. : Aktorét e zinxhirit té vlerés sé biméve mjekésore dhe aromatike (MAPs)

